
Leo Poulsen

Tað sigur Jón Klein Olsen, 
varapolitikommiserur, 
sum fram til 1. apríl eisini 
virkar sum kriminal­
ovasti, nú Bergleif Brim­
vík avspákar, inntil hann 
fer frá 1. apríl.

Jón Klein Olsen sigur, 
at talan er um eitt  eymt 
mál, og at hann tí má 
ansa eftir, hvat kemur út 
til almenningin, og hvat 
kann ávirka kanningina.

- Talan er um eitt 
gamalt mál. Ein lærari er 
skuldsettur fyri at hava 
gjørt seg kynsliga inn á 
eina tá 12 og 13 ára gamla 

gentu. Hetta var afturi í 
2008 og 2009, sigur Jón 
Klein Olsen.

Hendigarnar fóru 
fram á einum skúla í Tórs­
havnar kommunu hesi 
árini, men hendingarnar 
vórðu ikki meldaðar fyrr 
enn í desember í fjør.

Lærarin er sjúkrameld­
aður, meðan málið verður 
kannað. Politiið hevur 
fleiri avhoyringar eftir at 
gera,og kanningarnar fara 
at taka nakað av tíð.

Gentan er í dag 17 ára 
gomul.

Leo Poulsen

Kanningarnar hjá politi­
num í sambandi við ferðs­
luvanlukkuna á Argjum 
leygarmorgunin 11. janu­
ar klokkan 03.16 eru nú 
komnar so langt áleiðis, 
at politiið hevur gjørt av 
at skuldseta ein 18 ára 
gamlan mann fyri millum 
annað óviljað manndráp 
og rúsdrekkakoyring.

Kanningarnar hava 
víst, at førarin var rús­
drekkaávirkaður, og 
ábendingar eru um, at 
ferðin hevur verið væl 
oman fyri loyvdu há­
marksferð.

Tá kanningarnar í 
málinum eru lidnar, verð­
ur málið latið ákæru­
myndugleikanum til 
støðutakan.

Jón Klein Olsen, vara­
politikommiserur, sigur, 
at allar ábendingar eru 
um, at bilurin hevur koyrt 

væl oman fyri loyvda há­
marksferð, men kann­
ingarnar hjá politinum 
skulu til eina og hvøja tíð 
kunna standa gjølligari 
granskan.

– So um bilurin er far­
in ógvuliga langt, skal úrs­
litið hjá politinum altíð 
kunna halda tætt, sigur 
Jón Klein Olsen.

Hann sigur, at hetta 
er eitt mál, ið hevur al­
mennan áhuga, og tí 
hevur politiið gjørt av at 
skuldseta 18 ára gamla 
mannin nú.

– Tað merkir ikki, at 
kanningarnar eru lidnar, 
men nú er so støða tikin 
til at skuldseta mannin, 
sigur Jón Klein Olsen.

Tá málið er liðugt 
kannað, verður tað 
latið upp í hendurnar á 
ákæruvaldinum at taka 
støðu til, antin skuldsetti 
verður ákærdur í 
málinum.

Fái ikki sagt 
meira um málið

Politiið skuldsetur 
18 ára gamlan

kynsligur ágangur 
- Kanningarnar gera, at eg 
ikki fái úttalað meg víðari um 
málið, tá ein 12 ára gomul 
genta var fyri kynsligum 
ágangi frá einum lærara

vanlukka Eftir fyribils 
kanningar hevur politiið gjørt 
av at skuldseta ein 18 ára 
gamlan bilførara fyri óviljað 
manndráp og rúsdrekkakoyring

seg víðari í spælinum, sigur 
Marjun Sørensen.

Tað gingu tveir, tríggir 
dagar, so var peningurin 
komin inn á kontoina aftur.

Mistu yvir 15.000
Ein onnur, sum eisini hevur 
verið úti fyri hesum sama, 
tá tað kemur til FIFA 2014, er 
Jóhanna Vang úr Kvívík.

- Vit høvdu brúkt kortið 
til okkurt úti á netinum, og 
tá so 18 ára gamli sonurin var 

úti og spældi FIFA 2014, so 
varnaðist eg rímiliga skjótt, 
at tað fóru nógvir pengar av 
kortinum, 599 krónur hvørja 
ferð. Og hetta hendi onkun­
tíð tvær ferðir sama dag, 
sigur Jóhanna Vang.

Hon royndi síðani at tosa 
við bankan, men har var 
eingin hjálp at heinta.

- Eg setti meg so í samband 
við útbjóðaran av FIFA 2014, 
og tey kundu siga mær heilt 
nágreiniliga, hvat var keypt 

á netinum. Hendan kvinnan 
var tó ógvuliga fyrikomandi 
og sperraði kortið við tað 
sama, sigur Jóhanna Vang.

Men sonurin, ið nú var 
avskorin frá at spæla á neti­
num, sum hann vildi, fekk 
bara fatur í kortnummarin­
um hjá eldra bróðrinum, og 
so kundi hann spæla víðari.

- Eg kanni ikki eftir 
hvussu stendur til á korti­
num hjá eldra soninum so 
ógvuliga ofta, men tá eg so 

einaferð geri tað, vísir tað 
seg, at yvir 13.000 krónur eru 
farnar til hetta spælið, FIF 
2014, sigur Jóhanna Vang.

Tað sigur seg sjálvt, at tá 
tað er so lætt hjá børnum og 
ungum, at spæla so nógvar 
pengar burtur, er stór orsøk 
til, at ávara foreldur um bæði 
FIFA 2014 og onnur spøl á 
netinum.

Soleiðis steðgar tú óynsktum keypum
Apple lovar broytingar
Fólk um allan heimin hava 
upplivað hesar afturven­
andi trupulleikar, tá ið børn 
koma at brúka pengar til 
spøl á teldlum ella snild­
fonum.

Apple boðaði fyri kort­
um frá, at tey hava játtað 
at gjalda næstan 200 
milliónir krónur aftur til 
foreldur í USA, sum eru 
komin í keðiliga støðu or­
saka av børnunum.  Eisini 
hevur Apple gjørt avtalu 
við amerikanskar myndug­
leikar um, frá 31. mars skal 
mannagongdin fyri keyp 

broytast, so at trupuleikin 
minkar ella verður burtur. 

Men til ta tíð kanst tú 
sjálv syrgja fyri, at einki 
verður keypt um tín teldil 
ella tína snildfon, uttan at tú 
sigur gott fyri tí í hvørjum 
einstøkum føri.

Far inn á ”Settings (ind­
stillinger)” á tínum iPad 
ella iPhone, vel ”General 
(generelt)” og síðani 
”Restrictions (begrænsning­
er)”. Síðani velir tú ”Require 
password (slå begrænsinger 
til)”. Síðani velir tú tær eitt 
loyniorð, sum tú sjálvandi 
mást minnast til, og tað skal 

brúkast, tá ið keyp 
frameftir verða gjørd 
á teldlinum ella tele­
fonini.

Harvið mást tú í 
hvørjum einstøkum 
føri góðkenna keyp 
av spølum ella inni í 
spølum – og sleppur 
undan stórum, 
óynsktum rokning­
um frá Apple. 

Tað kann verða vandamikið og kostnaðarmikið at lata børn spæla á iPad


